ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N - Ա

ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ՌՈՒՍԱԼ ԱՐՄԵՆԱԼ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ 300 ՄԻԼԻՈՆ ԴՐԱՄԸ ԳԵՐԱԶԱՆՑՈՂ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ՄԻՆՉԵՎ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ
Հիմք ընդունելով «Ավելացված արժեքի հարկի մասին» Հայաստանի Հանրա​պետության օրենքի 6.1-ին հոդվածը և ղեկավարվելով Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման պահանջներով` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության սահմանած կարգով ընտրված «Ռուսալ Արմենալ» փակ բաժնետիրական ընկերության կողմից իրականացվող ներդրումային ծրագրի շրջանակներում 2013 թվականի սեպտեմբերի 1-ից մինչև 2015 թվականի փետրվարի 1-ը ներառյալ ներմուծվող 300 միլիոն դրամը գերազանցող արժեքով ապրանքների` համաձայն հավելվածի, մաքսային մարմինների կողմից հաշվարկվող ավելացված արժեքի հարկի վճարման ժամկետը հետաձգել մինչև 2016 թվականի սեպտեմբերի 1-ը:

2. Հայաստանի Հանրապետության էկոնոմիկայի նախարարին` ապահովել «Ռուսալ Արմենալ» փակ բաժնետիրական ընկերության հետ Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման 1-ին կետի 3-րդ ենթակետով հաստատված` ներդրումային ծրագրի իրականացման ակնկալվող արդյունքների և մոնիթորինգի համա​կարգի մասին համապատասխան պայմանագրի կնքումը:
3. Սահմանել, որ սույն որոշման հավելվածում նշված են ապրանքների նախնական արժեքները:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 
ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ

Հավելված

ՀՀ կառավարության 2013 թվականի
__________ -ի N …-Ա որոշման
ՑԱՆԿ

«ՌՈՒՍԱԼ ԱՐՄԵՆԱԼ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ՆԵՐՄՈՒԾՎՈՂ ԱՊՐԱՆՔՆԵՐԻ

	N
	ԱՏԳ ԱԱ ծածկագիր
	Անվանումը
	Չափի միավոր
	Քանակ
	Ծագման/ արտահանման երկիրը
	Արժեքը (դրամ)

	1
	2
	3
	4
	5
	6
	7

	1
	8421
	Գլանման յուղի վերադարձման համակարգի հոսքագիծ
	հատ/ կգ 
	1/ 192500 
	Գերմանիա
	3878750000

	2
	8419
	Ջերմայուղի կաթսա
	հատ/ կգ 
	1/ 3500 
	ՌԴ
	27300000

	3
	8307
	Օդատարներ 450 մետր
	կգ 
	23000 
	
	

	4
	7304
	Գլանման յուղի վերադարձի խողովակաշար
	կգ
	3000 
	
	

	5
	Ընդամենը
	3906050000


ՀԻՄՆԱՎՈՐՈՒՄ

«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ՌՈՒՍԱԼ ԱՐՄԵՆԱԼ» ՓԱԿ ԲԱԺՆԵՏԻՐԱԿԱՆ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ 300 ՄԻԼԻՈՆ ԴՐԱՄԸ ԳԵՐԱԶԱՆՑՈՂ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ՄԻՆՉԵՎ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է ներդրումային ծրագրի շրջանակներում «Ռուսալ Արմենալ» ՓԲ ընկերության կողմից 300 մլն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգելու անհրաժեշտությամբ` «Ավելացված արժեքի հարկի մասին» ՀՀ օրենքին և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համապատասխան:

2. Ընթացիկ իրավիճակը և խնդիրները

«Ռուսալ Արմենալ» ՓԲ ընկերությունը ստեղծվել է 2000 թվականին «Քանաքեռի ալյումինի գործարան»-ի հիմքի վրա, հանդիսանում է ալյումինե փայլաթիթեղ արտադրող միակ ձեռնարկությունը Կովկասի և Կենտրոնական Ասիայի տարածաշրջաններում, ինչպես նաև խոշորագույն արտադրական ձեռնարկություններից մեկը Հայաստանում:

Ընկերությունը մտնում է աշխարհում ալյումինի և կավահողի խոշորագույն արտադրող «ՌՈՒՍԱԼ» ընկերության կազմի մեջ, որի արտադրանքը ներկայացված է ավելի քան 70 երկրներում` կազմելով աշխարհի ալյումինի արտադրանքի արտադրության կառուցվածքի շուրջ 10%-ը:
«Ռուսալ Արմենալ» ՓԲ ընկերությունը մշտապես իրականացնում է արդիականացման ծրագրեր և հիմնական սարքավորումների համալիր վերազինում է կազմակերպել 2004-2006թթ.: Ընկերությունը ստեղծումից ի վեր արդեն իսկ կատարել է շուրջ 120 մլն ԱՄՆ դոլար ներդրումներ այդ թվում գերմանական «Achenbach Buschutten» ֆիրմայի կողմից տեղադրված վառարաններում ջերմամշակման նոր տեխնոլոգիաների կիրառումով:
Ներդրումային ծրագրի շրջանակներում «Ռուսալ Արմենալ» ՓԲ ընկերությունը նախատեսում է իրականացնել հերթական վերազինումը, որը նպատակ ունի էականորեն նվազեցնել ընկերության արտադրության ժամանակ կատարվող ծախսերը` նպաստելով արտադրողականության և արտադրանքի մրցունակության բարձրացմանը, ինչպես նաև բարելավելով արտադրության ազդեցության մակարդակը շրջակա միջավայրի պահպանության գործում:

Մասնավորապես, ընկերության կողմից արտադրության գործընթացում օգտագործվում է քսուկային սառեցնող հեղուկ, որը անհրաժեշտ է գլանման գրտնակների սառեցման և գլանման ժամանակ առաջացող շփման ուժերի նվազեցման համար: Ներկայումս ընկերության արտադրության արդյունքում նշված հեղուկի օգտագործման ժամանակ այն գոլորշիանում է:

Վերազինման աշխատանքների կազմակերպման համար անհրաժեշտ ներմուծվող ապրանքների մասով ակնկալվում է ԱԱՀ-ի գումարների երեք տարի ժամկետով հետաձգում:

3. Տվյալ բնագավառում իրականացվող քաղաքականությունը

Ներդրումների ներգրավում և նոր որակյալ աշխատատեղերի ստեղծում:

4. Կարգավորման նպատակը և բնույթը

«Ավելացված արժեքի հարկի մասին» ՀՀ օրենքի և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համաձայն ներդրումային ծրագրերի շրջանակներում 300 մլն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգում:

5. Նախագծի մշակման գործընթացում ներգրավված ինստիտուտները և անձիք

ՀՀ ֆինանսների նախարարություն, ՀՀ ԿԱ պետական եկամուտների կոմիտե:

6. Ակնկալվող արդյունքը
Ներդրումային ծրագրի շրջանակներում ներդրվող տեխնոլոգիական լուծումների կիրառման արդյունքում հնարավոր կլինի արտադրություն վերադարձնել մինչև 85% գոլորշիացող սառեցնող հեղուկ: Ըստ նախնական հաշվարկների արտադրության ժամանակ օգտագործվող և վերադարձվող հեղուկի հաշվին հնարավոր կլինի տարեկան խնայել մոտ 3.23 մլն ԱՄՆ դոլար:

Բացի վերը նշվածից, վերազինման աշխատանքները կհանգեցնեն նաև մի շարք այլ նպաստավոր պայմանների ստեղծմանը, մասնավորապես.

· նավթամթերքների արտանետումների մակարդակի էական նվազում, իր հերթին կրճատելով նաև բնապահպանական վճարները,

· քսուկային սառեցնող հեղուկի շահագործման ժամկետի երկարացում,

· արտադրամասում աշխատանքային պայմաննների բարելավում և վնասակար գործոնների ազդեցության նվազում: 
Վերազինման աշխատանքների համար նախատեսվում է ներդրումներ իրականացնել 3.9 մլրդ ՀՀ դրամ, որի արդյունքում կստեղծվի շուրջ 50-55 աշխատետեղ:

7. Այլ տեղեկություններ (եթե այդպիսիք առկա են)
ԱՄՓՈՓԱԹԵՐԹ

«ՌՈՒՍԱԼ ԱՐՄԵՆԱԼ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակաց., կատ. փոփոխ

	
	1
	2
	3

	1
	ՀՀ ԿԱ պետական եկամուտների կոմիտե

ԱԱ/3-4/6930-13
2013-06-11
	Հայաստանի Հանրապետության կառավարության 2011 թվականի օգոստոսի 4-ի թիվ 1119-Ն որոշմամբ հաստատված հավելված 2-ով սահմանված կարգով «Ռուսալ Ար​մե​​նալ» ՓԲԸ կողմից ներկայացված ներդրումային ծրագրի Հայաստանի Հան​րա​​​պե​տու​​թյան կառավարությանն առընթեր պետական եկամուտների կոմիտեի գնա​հա​տ​​ման ամ​​փոփ ցուցանիշը կազմել է 18 միավոր, որը ներկայացվում է կից տե​ղե​կան​քով` ըստ գնա​հատման չափորոշիչների:

Միաժամանակ, «Ռուսալ Արմենալ» ՓԲԸ կողմից ներկայացված փաթեթի Ձև 5-ում ներառված տնտեսական գործունեության ցուցանիշների վերաբերյալ տվյալները (արտադրանքի ծավալի աճը, արտահանման ծավալի աճը, աշխատատեղերի քանակի ավելացումը, միջաին աշխատավարձի աճը, արտադրողականության աճը) ար​​տացոլում են ընկերության բնականոն զարգացման միտումները: Ներկայացված ներ​​դրումային ծրա​գիրն էլ, ըստ էության ուղղված է ՓԲԸ կողմից կատարվող ծախ​սերի կր​ճատ​մա​նը` ըստ ներկայացված տվյալների, այդ թվում նաև հարկերի գծով: Ներկայացված տեղեկատվության համաձայն «Ռուսալ Ար​մե​​նալ» ՓԲԸ կողմից  վճար​վող պ​ե​տա​կան եկամուտների բաշխումը ըստ տարիների կունենա հետևյալ պատկերը.

2011թ.` 1625041600 դր, 2012թ.` 1845923900 դր, 2013թ.` 1474015000 դր, 2014թ.` 1395131500 դր, 2015 թ.` 1423535000 դր, 2016 թ.` 144647200 դր: Ընդ որում, եթե 2014-2016թթ եկամուտների կառուցվածքի մեջ հաշվարկված ԱԱՀ -ի արժեքի մեջ ներառված է սահմանին վճարվող ԱԱՀ-ի մաս, ապա ներդրումային ծրագրի ընդունման դեպքում ՓԲԸ գործունեությունից վճարվող հարկերը էլ ավելի կնվազեն:

Հաշվի առնելով նշ​վածը, և այն, որ Հայաստանի Հանրապետության օրենս​դրու​թյան շրջանակներում (մասնավորապես` «Շահութահարկի մասին» Հայաստանի Հան​րա​​պե​տ​ության օրենքի) արդեն իսկ որոշակիորեն ստեղծված են արտոնյալ պայմաններ ներ​դրումների իրականացման համար կարծում եմ, որ պետական եկամուտների հա​վա​​քա​գր​ման տեսանկյունից ներ​կայացված ներդրումային ծրագրի շրջանակներում ԱԱՀ վճարման հե​տա​ձգու​մը հան​դի​սա​նում է ոչ նպատակահարմար:
	Ընդունվել է ի գիտություն:

	2
	ՀՀ ֆինանսների նախարարություն

1/6.2-2/8337-13
2013-06-14
	Ծրագրի գնահատման ամփոփ ցու​ցանիշը կազմում է 30 միավոր:
	-


	ՏԵՂԵԿԱՆՔ

ՀՀ կառավարության 2011 թվականի  օգոստոսի 4-ի N1119-Ն որոշման պահանջներին համաձայն ծրագրի գնահատականները և ՀՀ էկոնոմիկայի նախարարության կողմից ամփոփված միջին արդյունք

	«Ռուսալ Արմենալ» ՓԲ ընկերություն

	Գնահատման չափորոշիչներ
	ՀՀ էկոնոմիկայի նախարարություն
	ՀՀ ԿԱ պետական եկամուտների կոմիտե
	ՀՀ ֆինանսների նախարարություն
	Ամփոփված արդյունք

	Իրատեսականություն և հեռանկարայնություն (5)
	3
	3
	3
	3,0

	Ռիսկայնության աստիճան (5)
	3
	3
	2
	2,7

	Տնտեսության վրա մուլտիպլիկատիվ ազդեցություն (4)
	2
	1
	3
	2,0

	Զբաղվածության ընդլայնում (7)
	5
	1
	5
	3,7

	Նորարարություն և մրցակցային առավելություն (4)
	3
	1
	3
	2,3

	Արտահանման խթանում, ներմուծման փոխարինում և (կամ) ենթակառուցվածքների զարգացում (8)
	3
	3
	5
	3,7

	Պատշաճ մարքեթինգային քաղաքականություն և (կամ) ապրանքի կամ ծառայության պահանջարկի առկայություն (6)
	3
	3
	4
	3,3

	Համաֆինանսավորման առկայություն (սեփականատիրոջ մասնակցությունը նախագծին` 50 և ավելի տոկոսով) (5)
	5
	1
	2
	2,7

	Աշխատանքի արտադրողականություն (3)
	2
	1
	2
	1,7

	Կորպորատիվ կառավարման կանոնագրքի սկզբունքների կիրառում (կորպորատիվ կառավարման տարեկան հայտարարագրի առկայություն) (3)
	2
	1
	1
	1,3

	Ընդհամենը
	31
	18
	30
	26,3


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 ԷԿՈՆՈՄԻԿԱՅԻ ՆԱԽԱՐԱՐ

ՎԱՀՐԱՄ ԱՎԱՆԵՍՅԱՆ












